
Utsnitt fylling, på 8 meter djupne 

 

Dette er på det djupaste, bredda vil reduserast etter djupna for å få ei sikker og stabil molo. 

 

NY søknad:  

Her vil fyllinga ligge på ca 4 meters djupne og bredda vil være redusert ut frå første utkast der 
molo var ut til 8 meters djupne. 

 

 

 

 

 

 

 

 

 

 

 

 



 

 

 

På botn: 

Saksnr. utval Utval Møtedato 
094/25 Formannskapet 20.10.2025 
 
 

Søknad om dispensasjon frå reguleringsplan for Olsetvikane 
til etablering av hamn på gbnr 30/49 
 
Kommunedirektøren sitt framlegg til vedtak: 
Formannskapet meiner at vilkåra for å gje dispensasjon frå industriføremålet i reguleringsplanen og 
byggegrensa langs sjø til etablering av hamn på gbnr 30/35 som omsøkt. Dispensasjon vert gjeve på 
vilkår av at:  

 hamna vert nytta til fiskerinæring/næring og ikkje til hamn for fritidsbåtar 
 sprenging og utfylling/deponering av massar ikkje kan skje i gyteperioden til fisk, som er i 

tidsperioden februar-april. 
 støyande anleggsarbeid i samband med etablering av hamna kan berre gjennomførast i 

tidsrommet kl. 07.00 – 19.00, men ikkje på laurdagar, søndagar eller heilagdagar. 
  
 
 

20.10.2025 Formannskapet 
 
Handsaming: 
  
 
 
Presisering av bruksnummer, rett nummer er 49 
Røysting - samrøystes 
 
FOR094/25 Vedtak: 
Formannskapet meiner at vilkåra for å gje dispensasjon frå industriføremålet i reguleringsplanen og 
byggegrensa langs sjø til etablering av hamn på gbnr 30/49 som omsøkt. Dispensasjon vert gjeve på 
vilkår av at:  

 hamna vert nytta til fiskerinæring/næring og ikkje til hamn for fritidsbåtar 
 sprenging og utfylling/deponering av massar ikkje kan skje i gyteperioden til fisk, som er i 

tidsperioden februar-april. 



 støyande anleggsarbeid i samband med etablering av hamna kan berre gjennomførast i 
tidsrommet kl. 07.00 – 19.00, men ikkje på laurdagar, søndagar eller heilagdagar. 

  
  



 
Kva saka gjeld: 

Saka gjeld søknad frå føretaket Vibeke Helene As v/Tor Jørgen Herland om dispensasjon frå 
reguleringsplan for industriområde i Olsetvikane og byggegrensa langs sjø til etablering av hamn til 
fiskebåt/sjark på gbnr 30/49.  

Saksutgreiing: 

Det vert søkt om ein molo som går 15 m ut frå land med ein vinkel på 31-34 m lengd mot aust. 
Moloen vert 4 m brei på toppen og topp molo skal ligge 2 m over flomålet. Skråningane skal ha ei 
helling på 1:1. Djupna der moloen endar er ca - 5- 6 m under middelvass-stand. Topp molo vert 
liggande innanfor område som i reguleringsplanen er sett av til industri. Det må skytast ut på innsida 
av moloen, ca 450 m2 landareal ned til kote -3,5 m djupne. Det er opplyst at slik hamna er planlagt vil 
det bli nokonlunde massebalanse, men noko finmasse må køyrast vekk. 

Etablering av hamn er søknadspliktig jf. §§ 20-1 a og k og 20-2 i plan- og bygningslova. Søknad kan 
handsamast administrativt dersom det vert gjeve dispensasjon. Tiltaket treng også løyve etter § 27 i 
havne- og farvannslova. Tiltaket vil truleg trenge løyve etter ureininglova. Tiltakhavar eig ikkje 
grunnen, men grunneigar har gjeve skriftleg samtykke. Andre naboar er ikkje varsla då deira 
interesser ikkje vert bebrørt.  

Det aktuelle området er i reguleringsplan for industriområde i Olsetvikane, vedteken 31.01.85, avsett 
til industri. Det vil seie at utfylling i sjø til næringsområde er tillatt. Føremålet opnar derimot ikkje for 
å anlegge hamn/kai (dvs. sjøområde). Søknad om etablering av hamn treng difor dispensasjon frå 
føremålet i reguleringsplanen. I reguleringsplanen er det ikkje fastsett byggjegrense langs sjø. I 2017 
fastslo departementet at byggeforbodet i 100-metersbeltet langs sjøen gjeld for byggeområder 
avsatt i tidlegare vedtatte planar dersom det ikke er fastsatt byggegrense. Tiltaket treng difor også 
dispensasjon frå byggegrensa langs sjø i § 1-8 i plan- og bygningslova. 

Sjøområde er i arealdelen av kommuneplanen omfatta av omsynssone H560_105 Bevaring 
naturmiljø - Gyteområde 

Tiltakshavar grunngjev søknaden med at det i dag ikkje er mogleg å nytte dette området til hamn. 
Med vind frå nord og nordvest er det ikkje mogleg å ha båt liggande utan ly frå molo. 

Søknaden er sendt på uttale til Statsforvaltaren jfr § 19-1 i plan- og bygningslova. Dei har kome med 
følgjande fråsegn:  

Statsforvaltaren meiner tiltaket med bygging av ein molo i det omfanget som den er søkt om og er 
vist i oversendinga, vil setja vesentleg til side ulike omsyn som landskap, friluftsliv og natur, slik dei er 
nedfelte i plan- og bygningslova § 1-8. Etablering av moloen vil framleis medføra ei betydeleg 
nedbygging og privatisering av strandsona på staden – kor ein no også skal sprenga/fjerna store 
mengder med stein i strandsona. Dei kan difor ikkje sjå at tiltaket vil gje grunnlag for å opne opp for 
dispensasjon jf. pbl. § 19-2. Dei rår kommunen til å vurdere behovet for ein «planvask» av 
reguleringsplanen og meiner då kommunen vil ha moglegheit til å vurdera kva ei eventuell 
nedbygging av strandsona vil få for dei ulike omsyna slik dei er nedfelte i lova. Eit anna alternativ er å 
ta søknaden inn som eit innspel i den pågåande kommuneplanprosessen. Kommunen må soleis gjera 
ei vurdering om dette er ein eigna stad for å utvikle denne verksemda eller sjå på andre alternative 
lokaliseringar. Statsforvaltaren rår framleis ifrå at det vert gjeve dispensasjon og løyve til tiltaket slik 
det er søkt om i dispensasjonssøknaden. Dersom det likevel vert gjeve dispensasjon, ber dei 
kommunen om å sende vedtaket til Statsforvaltaren i Vestland for klage vurdering.  

Vurdering: 

Kommunen kan gje dispensasjon frå plan i medhald av § 19-2 i plan- og bygningslova. Dispensasjon 
kan ikkje gjevast dersom omsyna bak føresegna det vert søkt om dispensasjon frå, eller omsynet bak 



lova sin formålsparagraf vert vesentleg tilsidesett. Fordelen ved å gje dispensasjon må vere klart 
større enn ulempene etter ei samla vurdering.  

Formålet med byggeforbodet langs sjø er å hindre privatisering og nedbygging av strandsona. Det 
skal jfr § 1-8 i plan- og bygningslova takast særleg omsyn til natur- og kulturmiljø, friluftsliv, landskap 
og andre allmenne interesser ved spørsmål om utbygging i strandsona ved sjø og vassdrag. Vilkåret 
for dispensasjon er ikkje tilstades dersom det er vesentleg konflikt med desse interessene.  

Det er allereie utsprengt, planert og etablert kai på eigedomen sør og aust for omsøkte hamn og det 
er etablert tilkomstveg til eigedomen. Det vert ikkje drive noko næring på eigedomen idag. Hamna 
grenser mot vest til areal som framleis er urøyrt, men som er sett av til industri.    

 

Av område som er sett av til industri i reguleringsplanen er det ca 95 daa att som ikkje er 
utbygd/frådelt. Ei hamn for fiskebåt vil ikkje kome i konflikt med industriførmålet eller gjere det 
vanskeleg å utnytte området vidare i samsvar med plan.  

Etablering av hamn på område som allereie er utsprengt og planert synes ikkje å medføre ytterlegare 
privatisering av strandsona. Då området er nytta til næring er det ikkje allmenne ferdsel og 
friluftsintereser i området. Strandsona på vestsida av omsøkte molo er urøyrd, men på austsida av 
eigedomen vart det på slutten av 80-tallet etablert ein skjeté og i seinare tid er området innanfor 



denne fylt ut. Topp av omsøkte molo vert liggande ca på kote 2,5 noko høgare i terrenget enn arealet 
rundt. Omsøkte tiltak synes ikkje kome i vesentleg konflikt med natur eller landskapsomsyn. 
Etablering av hamn for fiskebåt synes utifrå dette ikkje å kome i konflikt med industriformålet eller 
omsynet bak byggeforbodet i strandsona.  

Nærmaste fiskerihamn er Herland. Det kan vere ein fordel at areal avsett til industri som ligg ved 
sjøen, vert nytta til sjøretta næringar. Anna verksemd treng ikkje ligge på areal ved sjøen.  

Statsforvaltaren tilrår at kommunen vurderer ein «planvask» av reguleringsplanen og meiner 
kommunen då vil ha moglegheit til å vurdera kva ei eventuell nedbygging av strandsona vil få for dei 
ulike omsyna slik dei er nedfelte i lova. Administrasjonen er einig i at reguleringsplanen for 
Olsetvikane bør vurderast gjennom «planvask». Kommunen er i gong med å revidere arealdelen av 
kommuneplanen, og som det framgår i planprogrammet, vil «planvask» av alle reguleringsplanane i 
kommunen bli gjennomført som del av planarbeidet. Reguleringsplan for Olsetvikane er svært 
generell, og seier ingenting om kva typer næringar som kan etablerast ulike stader i området. 
Føresegnene gjev òg lite styring/føringar for korleis området skal byggjast ut. Planen er så gamal at 
det ikkje er gjort vurderingar av td. strandsone og landskap i planen. Detaljregulering for 
Atløysambandet er vedteken og går gjennom planområdet. Arbeidet med vegsambandet er lyst ut på 
anbod, og vil ha innverknad på korleis delar av industriområdet vert nytta framover (ikkje på området 
med omsøkt tiltak). Administrasjonen meiner det er lite aktuelt å vurdere reguleringsplan for 
Olsetvikane no. Det bør vente til den samla «planvasken» i arealdelen. 

Reguleringsplanen er gamal, frå 1984, og vil truleg bli oppheva. Det har likevel ikkje vore noko tema å 
ikkje vidareføre industriområdet her. Om det vil bli opna for like mykje utfylling i sjø som i gjeldande 
reguleringsplan er usikkert. Reguleringsplan for Olsetvikane omfattar eit stort industriområde utan 
særleg med kaier. Kai vart teke ut ved motsegn fordi den mangla offentleg tilkomst. I dag har ein 
meir fokus på sjøretta næring og dermed kaier.  

I utgangspunktet burde ein opna for kaier/hamn gjennom ei meir heilskapleg tilnærming i ny 
reguleringsplan for industriområdet. Administrasjonen ville ikkje tilrådd at det vart gjeve 
dispensasjon dersom det var tale om å etablere hamn på eit “urøyrt” område. Men sidan området er 
utsprengt og planert frå før meiner administrasjonen det kan vere tilrådeleg å gje dispensasjon frå 
industriføremålet og byggegrensa langs sjø til etablering av hamn no.  

Sjøområde er som nemnt omfatta av omsynsone bevaring naturmiljø då det er registrert som 
gyteområde. I retningslinjene til arealdelen pkt 9.1 går det fram at i desse områda skal langsiktig vern 
av det biologiske mangfaldet prioriterast og vektleggast ved handsaming av søknad om tiltak i 
områda. Innanfor sonene skal det som hovudregel ikkje gjerast inngrep. Dersom inngrep likevel vert 
vurdert, må konsekvensane av tiltaket og framlegg til evt. avbøtande tiltak gjerast greie for. Dersom 
det vert gjeve dispensasjon til etablering av hamn må det settast vilkår om at sprenging og utfylling 
og deponering av massar ikkje kan skje i gyteperioden til fisk, som er i tidsperioden februar-april. 

Dersom det skal gjevast dispensasjon må det settast vilkår om at hamna vert nytta til 
fiskerinæring/næring og ikkje til hamn for fritidsbåtar.  

Det er ca 800 m til busetnaden på andre sida av Askvika. Etablering av hamn som omsøkt kan 
medføre ulempe for busetnaden med tanke på støy. Det må difor settast vilkår om at 
anleggsarbeidet skal ligge under støygrenser fastsett i retningsliner eller forskrift i medhald av 
forureiningslova, pt. Retningslinje for behandling av støy i arealplanlegging, T-1442. Samt at støyande 
anleggsarbeid berre kan gå føre seg i tidsrommet kl. 07.00 – 19.00, men ikkje på laurdagar, søndagar 
eller heilagdagar. 
   

Aktuelle lover, forskrifter, avtalar m.m. 

Plan- og bygningslova, Lov av 27.06.08 nr. 71, §§ 1-8, 19-1, 19-2, 20-1 OG 21-4 

Lov og hamner og farvann, lov av 17.04.09 NR. 19, §§ 27 og 29 



Arealdelen av kommuneplanen vedtatt 14.10.15 

 
 

Vedlegg i saka: 
12.10.2025 Fråsegn - endra søknad - dispensasjon - Askvoll 30/49 - 

etablering av hamn / kai 
360340 

12.10.2025 Endring søknad 360341 
12.10.2025 Søknad om dispensasjon frå arealplanen - hamn / kai gbnr 

30/49 
360342 

12.10.2025 Utsnitt av reguleringsplan 360343 
12.10.2025 utsnitt reguleringsplan med djupne 360344 
13.10.2025 Vibeke Helene As v 360381 
14.10.2025 Snitt molo 360432 

